ՆԱԽԱԳԻԾ
--------------
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N 
-Ն
ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔՆԵՐԻ ՆՈՒՅՆԱԿԱՆԱՑՄԱՆ, ՓԱՍՏԱԹՂԹԱՎՈՐՄԱՆ, ՊԱՀՊԱՆՈՒԹՅԱՆ, ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ԿԱՐԳԵՐԸ  ՀԱՍՏԱՏԵԼՈՒ ՄԱՍԻՆ
-----------------------------------------------------------------------------------------------------

<<Ոչ նյութական մշակութային ժառանգության մասին>> Հայաստանի Հանրապետության օրենքի 7-րդ հոդվածի 1-ին կետի 5-րդ ենթակետին համապատասխան` Հայաստանի Հանրապետության կառավարությունը  ո ր ո շ ու մ  է.

1. Հաստատել` 

1) ոչ նյութական մշակութային արժեքների նույնականացման փաստաթղթա​վոր​ման, պահպանության, տեղեկատվության փոխանակման կարգը` համաձայն N 1 հա​վել​​վա​ծի:


2) ոչ նյութական մշակութային արժեքի վկայագիրը` համաձայն N 2 հավելվածի:


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հավելված N 1
ՀՀ կառավարության 2010 թ.
օգոստոսի – ի N  -Ն որոշման
Կ Ա Ր Գ
ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔՆԵՐԻ ՆՈՒՅՆԱԿԱՆԱՑՄԱՆ, ՓԱՍՏԱԹՂԹԱՎՈՐՄԱՆ, ՊԱՀՊԱՆՈՒԹՅԱՆ, ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով սահմանվում են ոչ նյութական մշակութային արժեքների նույնականացման, փաստաթղթավորման, պահպանության, տեղե​կա​տվու​թ​յան փո​խա​նակման բնագավառի հասարակական հարաբերությունները: 

2. Սույն կարգի դրույթները վերաբերում են ինչպես Հայաստանի Հանրա​պե​տու​թյան Կառավարության կողմից հաստատված Հայաստանի Հանրապետության ոչ նյու​թական մշակութային ժառանգության և անհա​պաղ պաշտպանության կարիք ունե​ցող արժեքների ցանկերում ընդգրկված, այնպես էլ Հայաստանի Հնարապետության մշա​կույթի ոլորտի պետական լիազոր մարմնի (այսուհետ` պետական լիազոր մարմին) մասնա​գի​տական խոր​հրդի կողմից ճանաչված ոչ նյութական մշակութային արժեքներին, որոնք ենթակա են ընդգրկվելու նշված պետական ցանկերում:
II. ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔՆԵՐԻ ՆՈՒՅՆԱԿԱՆԱՑՈՒՄԸ, ՓԱՍՏԱԹՂԹԱՎՈՐՈՒՄԸ
3.
Պետական լիազոր մարմինը ոչ նյութական մշակութային արժեքների հայտ​նաբերման, հաշվառման և ուսումնասիրման, ինչպես նաև Հայաստանի Հանրապե​տության ոչ նյութական մշակութային ժառանգության և անհապաղ պաշտպանության կարիք ունեցող ոչ նյութական մշակութային արժեքների պետական ցանկերի (այսուհետ` պետական ցանկեր) տվյալների արդիականացման, ճշգրտման, լրամշակման նպատկով պարբերաբար կազմակերպում է երթուղային գիտարշավներ` համակարգված կերպով ընդգրկելով Հայաստանի Հանրապետության բոլոր մարզերի ու բնակավայրերի տարածք​ները:
4.
Արշավախմբի կազմում ընդգրկվում են անհրաժեշտ բնագավառների հա​մա​պա​տա​սխան մասնագետներ` ազգագրագետներ, բանագետներ, երաժշտագետներ, պարա​գետ​ներ, ժողովրդական արհեստագործության և ժողովրդական ստեղծա​գոր​ծութ​յան մաս​նա​գետներ, լուսանկարիչներ, նկարահանող օպերատորներ: Արշավախմբին մասնակցելու համար ընտրվում են այն մասնագետները, ովքեր ուսում​​նա​սիրել (ուսումնասիրում) և համակարգում են տվյալ տարածաշրջանի ոչ նյութական մշա​կու​թա​յին ժառանգության վերաբերյալ մատենագրական, արխիվային, տեղեկատվական, ուղե​գրա​​կան, գիտահե​տազոտական և վավերագրական նյութերը: 

5. Արշավախմբի կազմը հաստատվում է պետական լիազոր մարմնի ղեկավարի կողմից` գիտական և մշակութային կազմակերպությունների ներկայացրած թեկնածությունների հիման վրա:

6.
Գիտարշավի ընթացքում բացահայտված ոչ նյութական մշակութային արժեքին վերաբերող հաշվառման փաստաթղթերի (վկայագիր, վավերագրեր, ցանկեր և այլն) կազմման կամ ճշգրտման նպատակով տեղում գրառվում, լուսանկար​վում, տեսագրվում և ձայնագրվում են նկարագրական, բնութագրական տվյալները: 
7.
Գիտարշավի ավարտից հետո հավաքված նյութերը նույնականացվում են նախ​կի​​նում գրանցված նույնանուն կամ նկարագրական տվյալների համընկնում ունե​ցող արժեք​ների հետ, արձանագրվում են ինչպես պահպանված, այնպես էլ կորսված բա​ղա​դրա​​տարրերը, գրանցվում է գիտարշավի պահին առկա իրավիճակը: 
8. Սույն կարգի 5-րդ և 6-րդ կետերում նշված նյութերի հիման վրա կազմվում է ար​ժե​քի վկայագիր (հավելված N 2), որը համալրվում է լուսանկարչական վավերա​գրերով և տեսա​նյութերով:
9. Պետական լիազոր մարմինը պետական ցանկերում նոր արժեք ընդգրկելու կամ նշված ցանկերից արժեք հանելու վերաբերյալ առաջարկությունները քննարկման է ներկայացնում մասնագիտական: 
10.
Պետական լիազոր մարմինը պետական ցանկերի կամ արդեն հաստատված ցանկե​րում փոփոխություններ և լրացումներ կատարելու վերաբերյալ Հայաստանի Հանրապետության Կառավարության որոշման նախա​գի​ծը քննարկման է ներկայացնում պետական կառավարման մարմիններին և շահագրգիռ գիտական հաստատություն​ներին:

11. Պետական լիազոր մարմինը պետական ցանկերի կամ արդեն հաստատված ցանկե​րում փոփոխություններ և լրացումներ կատարելու վերաբերյալ Հայաստանի Հանրապետության Կառավարության հաստատմանը ներկայցվող որոշման նախա​գի​ծին կից ներկայացնում է մասնագիտական խորհրդի, ՀՀ մշակույթի նախարարի և շահա​գրգիռ կազմակերպությունների եզրակացություններն ու առաջարկները:
12. Պետական ցանկերում նոր արժեք ընդգրկելու կամ նշված ցանկերից արժեք հանելու վերաբերյալ առաջարկություն կարող են ներակայացնել նաև պետական կառա​վարման և տեղական ինքնակառավարման մարմինները, գիտական հաստատութ​յունները, կրոնական ու մշակութային կազմակերպությունները, ստեղծագործական միությունները և ոչ նյութական մշակութային ժառանգության կրողները` համապա​տասխան հիմնավորմամբ դիմելով պետական լիազոր մարմին:
13. Պետական ցանկերից արժեքը կարող է հանվել միայն այն դեպքում, եթե այն բնական կամ արհեստական գործոնների ազդեցությամբ այլևս չի կենցաղավարում և հնարավոր չէ վերականգնել դրա կենսունակությունը: 
14. Պետական ցանկերում ընդգրկված արժեքների վերաբերյալ տվյալները պարբե​րաբար (2 տարին մեկ անգամ) ճշգրտվում և լրամշակվում են` ըստ նոր բացա​հայտում​ների, հետազոտությունների, պահպանության վիճակի և կարգավիճակի փո​փոխման մասին տվյալների: Նոր տվյալները վկայագրերում գրանցվում են առանձին ներդիրների վրա, որտեղ նշվում են դրանց աղբյուրները, կատարողը և գրանցման ժա​մանակը: Վկայագիրն ու ներդիրները համարակալվում են աճման հաջորդա​կա​նությամբ:

15.
Հայաստանի Հանրապետության տարածքից դուրս գտնվող հայկական ոչ նյու​թա​​կան մշակութային ժառանգության օբյեկտների հաշվառումը և հետազոտումը, պահ​պա​նությունը իրականացնում է պետական լիազոր մարմինը միջազգային նորմերին համա​պա​տաս​խան` համագործակցելով օտարերկրյա համապատասխան պետական ու հասա​րա​կա​կան կազմակերպությունների, գիտական, կրթական հաստատությունների, սփյուռ​քա​հայ կրոնական, մշակութային, գիտական, կրթական կազմակերպությունների, հայրենակցական միությունների ու հետ:
16.
Ոչ նյութական մշակութային արժեքների հետազոտման, հաշվառման, նույնա​կա​նացման, վավերագրման վերաբերյալ նյութերը և փաստաթղթերն անժամկետ պահ​վում են պետական լիազոր մարմնի, ինչպես նաև գիտական ու մշակութային պետական հաստատությունների արխիվներում: Դրանց հիման վրա պետական լիազոր մարմինը ստեղծում է Հայաստանի Հանրապետոււթյան և օտարերկրյա պետությունների տարածք​ներում հայկական ոչ նյութական մշակութային ժառանգության գիտատեղեկատու շտե​մարան, կազմում և հրատարակում է հայկական ոչ նյութական մշակութային ժառան​գության համահավաք բազմահատորյակը:
17.
Ոչ նյութական մշակութային ժառանգության համահավաքը հանրագիտական բնույթի բազմահատոր հրատարակություն է, որտեղ, համաձայն <<Ոչ նյութական մշակութային ժառանգության մասին>> Հայաստանի Հանրապետության օրենքի 4-րդ հոդվածով սահմանված բնագավառների, ներկայացվում է Հայաստանի Հանրապե​տու​թ​յան, ինչպես նաև օտարերկրյա պետություններում հայկական ոչ նյութական մշակութա​յին ժառանգությունը: Յուրաքանչյուր հատոր ընդգրկում է ամբող​ջական մեկ բնագավառ: Մեծածավալ նյութի առկայության դեպքում հատորը կարող է ներկայացվել առանձին պրակներով: Յուրաքանչյուր արժեք պետք է ներկայացվի գիտատեղեկատվական հոդ​վածով (պատմական ակնարկ` պատմական, ազգագրական, արվեստա​բանական, ազ​գային և համա​մարդկային մշակութային, կրոնական, գիտա​կան բնութագրում, ուսումնա​սիրության պատմություն, կենսունա​կության (նախնական գործառույթները, պատմա​կան, մշակութային, տնտեսական, հասարակական նշանակության պահպան​վածութ​յունը, զարգացումներն ու փոփոխութ​յունները) մասին տեղեկույթ` վավե​րագրական նյութերով (լուսանկար, տեսանյութ), արժեքի վերաբերյալ առկա մատենագիտությամբ):

III. ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔՆԵՐԻ
ՊԱՀՊԱՆՈՒԹՅՈՒՆԸ
18.
Ոչ նյութական մշակութային արժեքների պահպանության գործառույթ​ներ կարող են իրականացնել ինչպես մշակույթի, գիտության և կրթության ոլորտի Հայաս​տանի Հանրապետության պետական լիազոր մարմինները, տեղական ու տա​րածքային կառավարման մարմինները, այնպես էլ Հայաստանի Հանրապետության գիտական, մշակութային գործու​նեություն իրականացնող իրավաբանական ու ֆիզիկական անձինք: 

19. Պետական լիազոր մարմինը մշակութային, գիտական, կրթական հաստատու​թ​յունների ու կազմակերպությունների համաձայնությամբ կազմում է ոչ նյութական մշա​կութային ժառանգության պահպանությանն ուղղված միջոցառումների ծրագրեր` անհրաժեշտության դեպքում ընդգրկելով համապատասխան այլ պետական մարմին​ների կամ հասարակական կազմակերպությունների:
20.
Ծրագրերը կազմվում են` հաշվի առնելով ոչ նյութական մշակութային ժա​ռանգության յուրաքանչյուր բնագավառի առաջնահերթությունները, զարգացման հեռա​նկարները:
21. Հաշվի առնելով առանձին արժեքների կենսունակության նվազման միտում​ները` պետական լիազոր մարմինը Հայաստանի Հանրապետության Կառավարություն է ներ​կայացնում առաջարկ` դրանք ներառելու Հայաստանի Հանրապետության անհապաղ պաշտպանության կարիք ունեցող արժեքների ցանկում:
22.
Պետական լիազոր մարմինը մշակութային, գիտական, կրթական հաստա​տութ​յուն​նե​րի հետ համատեղ մշակում և իրականացնում է անհապաղ պաշտպանության կարիք ունե​ցող ոչ նյութական մշակութային արժեքների պահպանության, կենսունա​կության պաշտ​պանության միջոցառումներ:
23.
Ոչ նյութական մշակութային ժառանգության պահպանության միջոցառում​ներն իրականացվում են Հայաստանի Հանրապետության պետական բյուջեի, ինչպես նաև Հայաստանի Հանրապետության օրենսդրությամբ չարգելված այլ միջոցների հաշվին: 
24.
 Ոչ նյութական մշակութային այն արժեքները, որոնք այլևս հնարավոր չէ բնա​կան, սոցիալ-մշակութային միջավայրում պահպանել, պետք է սահմանված կարգով դրանց վերաբերյալ ամբողջ տեղեկույթը թանգարանայնացնել: Թանգարանը պահ​պա​նում, ինչպես նաև դրանք հասարակությանն է ներկայացնում նյութականացված կրիչների միջոցով`  օգտագործելով ժամանակակից տեխնոլոգիաները:
IV. ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔՆԵՐԻ ՄԱՍԻՆ
ՏԵՂԵԿԱՏՎՈՒԹՅԱՆ ՓՈԽԱՆԱԿՈՒՄԸ
25.
 Ոչ նյութական մշակութային ժառանգության գիտատեղեկատու շտեմա​րանը տեղեկատվական համակարգ է, որը պարունակում է տեղեկություններ ոչ նյու​թական մշակութային արժեքների (բնագավառի, տեղայնացման, տարածման շրջանի, դրանց կրողների,  ձևավորման նախադրյալների, ժամանակաշրջանի, աղբյուրներում եղած հիշատակությունների, կենսունակության, գործառույթների, պատմական, մշակու​թային, տնտեսական, հասարակական նշանակության պահպանվածության, զարգացում​ների ու փոփոխությունների, էթնո-մշակութային և այլ առանձնահատկությունների) վերաբերյալ, ինչպես նաև ոչ նյութական մշակութային ժառանգության բնագավառի իրավական, նորմատիվային և այլ փաստաթղթերի մասին: 
26.
Գիտատեղեկատու շտեմարանը տեղակայվում է Հայաստանի Հանրա​պե​տության մշակույթի նախարարության պաշտոնական կայքի <<Հայաստանի ոչ նյութա​կան մշակութային ժառանգություն>> կայքէջում և համալրվում ու շահագործվում է պետական լիազոր մարմնի կողմից:
27.
Գիտատեղեկատու շտեմարանի հիմնական նպատակը Հայաստանի Հան​րա​պե​տութ​յան տարածքում ու նրա սահմաններից դուրս գտնվող հայկական ոչ նյութա​կան մշա​կութային արժեքների գրանցումն ու պետական կառավարման և տեղական ինքնա​կա​ռավարման մարմիններին, իրավաբանական և ֆիզիկական անձանց ոչ նյու​թական մշա​կութային ժառանգության մասին հավաստի տեղեկատվությամբ ապահո​վումն է:  
28.
Գիտատեղեկատու շտեմարանի վարման հիմնական խնդիրներն են`
1) տվյալների հավաստիության և ամբողջականության ապահովումը,
2) ոչ նյութական մշակութային արժեքների պահպանության, օգտագործման, զարգացումների ու փոփոխությունների, դրանց կրողների մասին տվյալների թարմա​ցումը (մոնիտորինգ),
3) գիտատեղեկատու շտեմարանի փոխկապակցումն ու փոխհամաձայնեցումը գիտական, մշակութային, կրթական հաստատությունների, ֆիզիկական անձանց արխիվների հետ,
4) տեղեկատվության տրամադրումը:
29. Տեղեկատվությունը տրամադրվում է պետական լիազոր մարմնի ղեկավարի հրա​մանով հաստատված կարգով:
Հավելված N 2
ՀՀ կառավարության 2010 թ.

ՎԿԱՅԱԳԻՐ

ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔԻ

1. ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔԻ ԱՆՎԱՆՈՒՄԸ ______________________________

________________________________________________________________________________________________
2. ԲՆԱԳԱՎԱՌԸ  ______________________________________________________________________________
3. ԺԱՆՐԸ ____________________________________________________________________________________
4. ՈՃԸ  _________________________________________________________________________

5. ՏԵՂԱՅՆԱՑՈՒՄԸ, ՏԱՐԱԾՄԱՆ ՇՐՋԱՆԸ  _____________________________________________

________________________________________________________________________________

6. ՏԵՂԵԿՈՒԹՅՈՒՆՆԵՐ ԱՐԺԵՔԻ ՄԱՍԻՆ. ՍՏԵՂԾՈՂՆԵՐԸ (հեղինակները) __________________

________________________________________________________________________________

7. ԿԱՏԱՐՈՂԱԿԱՆ ԿԱՄ ԱՐՏԱԴՐԱԿԱՆ ՏԵԽՆԻԿԱՅԻ ԱՌԱՆՁՆԱՀԱՏԿՈՒԹՅՈՒՆՆԵՐԸ  _________

________________________________________________________________________________________________
8. ԵՐԱԺՇՏԱԿԱՆ, ԱՐՏԱԴՐԱԿԱՆ ԳՈՐԾԻՔՆԵՐ, ԱՅԼ ԳՕՐԾԻՔՆԵՐ ԵՎ ՆՅՈՒԹԵՐ  __________________

________________________________________________________________________________________________

________________________________________________________________________________________________

9. ԲՆՈՒԹԱԳՐԱԿԱՆ ՏՎՅԱԼՆԵՐ_____________________________________________________
________________________________________________________________________________

________________________________________________________________________________
10. ԼԵԶՈՒՆ (երաժշտական, բանավոր կամ այլ)  _________________________________________

________________________________________________________________________________
11. ՄԱԿԱՐԴԱԿԸ ________________________________________________________________                                                                                                   Ավանդական  _____________________________________________________________________
Ոճավորված  ______________________________________________________________________

Վերականգնված կամ արդիականացված  ________________________________________________

12. ՆՇՈՒՄ  ԿԱՏԱՐՄԱՆ ՄԱՍԻՆ  (առաջին կատարումն է, թե՞ ավանդական) ___________________

________________________________________________________________________________
13. ԿԱՏԱՐՄԱՆ, ՊԱՏՐԱՍՏՄԱՆ ՏԱՐՐԵՐԸ  ____________________________________________

________________________________________________________________________________

14. ԵՐԲ , ՈՐՏԵՂ  ԵՎ ՈՒՄ ԿՈՂՄԻՑ Է ՆԱԽԿԻՆՈՒՄ ԿԱՏԱՐՎԵԼ, ԱՐՏԱԴՐՎԵԼ  ___________________
________________________________________________________________________________________________
15. ԴՊՐՈՑԸ ____________________________________________________________________

16. ԿՐՈՂԸ (տեղեկություններ)  _________________________________________________________________                                                                                                                             Անուն, հայրանուն, ազգանուն  ____________________________________________________________________ Տարիքը, ծննդյան օրը, ամիսը, տարին  _____________________________________________________________
17. Ծննդավայրը, բնակության վայրը __________________________________________________________
18. Կրթությունը  ______________________________________________________________________________
19. Ազգությունը  ______________________________________________________________________________
20. Արժեքի հետ առնչությունը /սիրողական, մասնագիտական/ ____________________________________
________________________________________________________________________________________________ սովորելու կամ ժառանգելու աղբյուրը
________________________________________________________________________________________________ ________________________________________________________________________________________________Վարպետի կամ ուսուցչի անունը, ազգանունը

21. ԱՅԼ  ՏԵՂԵԿՈՒԹՅՈՒՆՆԵՐ ՏՐԱՄԱԴՐՈՂԻ ՄԱՍԻՆ  __________________________________
________________________________________________________________________________

22. ՏԵՂԵԿՈՒՅԹ ԳՐԱՆՑՈՂԻ ԱԶԳԱՆՈՒՆԸ, ԱՆՈՒՆԸ,  ՀԱՅՐԱՆՈՒՆԸ, ՊԱՇՏՈՆԸ, ՄԱՍՆԱԳԻՏՈՒԹ​ՅՈՒՆԸ _________________________________________________________________________                                                                                               ________________________________________________________________________________

23. ԳՐԱՆՑՄԱՆ ՕՐԸ, ԱՄԻՍԸ, ՏԱՐԻՆ, ՎԱՅՐԸ , ԳՐԱՆՑՄԱՆ ՊԱՅՄԱՆՆԵՐԸ (գիտարշավ, անձնագրա​վորում) __________________________________________________________________________
________________________________________________________________________________Գրանցման պայմանները

24. ԱՆՁՆԱԳՐԱՅԻՆ ՏՎՅԱԼՆԵՐԸ  _____________________________________________________

25.       ՊԱՏԱՍԽԱՆԱՏՈՒ ՄԱՐՄԻՆԸ__________________________________________________

ՏԵՂԵԿԱՆՔ – ՀԻՄՆԱՎՈՐՈՒՄ

<<Ոչ նյութական մշակութային արժեքների նույնականացման փաստաթղթա​վոր​ման, պահպանության,  տեղեկատվության փոխանակման կարգերը հաստատելու մասին>> Հայաստանի Հանրապետության Կառավարության որոշման նախագիծն ընդունելու վերաբերյալ


<<Ոչ նյութական մշակութային արժեքների նույնականացման փաստաթղթա​վոր​ման, պահպանության, տեղեկատվության փոխանակման կարգերը հաստատելու մա​սին>> Հայաստանի Հանրապետության Կառավարության որոշման նախագծի ընդու​նումը բխում է <<Ոչ նյութական մշակութային ժառանգության մասին>> Հայաստանի Հանրապետության օրենքի 5-րդ, 7-րդ և 8-րդ հոդվածների, Հայաստանի Հանրապե​տության վարչապետի 2010 թ. հունվարի 15-ի N 8-Ա որոշմամբ հաստատված <<Ոչ նյու​թական մշակութային ժառանգության մասին Հայաստանի Հանրապետության 2009 թվականի հոկտեմբերի 28-ի ՀՕ-187-Ն օրենքի կիրարկումն ապահովող միջոցառումների ցանկի>> 3-րդ կետի, ՅՈՒՆԵՍԿՕ-ի <<Ոչ նյութական մշակութային ժառանգության պաշտպանության մասին>> կոնվենցիայի 2-րդ, 3-րդ, 11-րդ, 13-րդ և 14-րդ կետերի պահանջներից:



<<Ոչ նյութական մշակութային արժեքների նույնականացման փաստաթղթա​վոր​ման, պահպանության, տեղեկատվութ​յան փոխանակման կարգերը հաստատելու մա​սին>> Հայաստանի Հանրապետության Կառավարության որոշման նախագծի ընդունու​մը հնարավորություն կտա կարգավորել ոչ նյութական մշակութային արժեքների հաշ​վառ​ման, նույնականացման, փաստաթղթավորման, պահպանության, տեղե​կա​տվու​թ​յան փո​խա​նակման բնագավառի հասարակական հարաբերությունները, պահպանել ոչ նյութական մշակութային արժեքները և ապահովել դրանց կենսու​նակությունը, նպաս​տել ոչ նյութական մշակութային ժառանգության հարցերով զբաղվող մշակութային, գիտական հիմնարկների, կազմակերպությունների, ուսումնա​կան հաս​տատութ​յուննե​րի, անհատ հետազոտողների կողմից կատարվող ուսումնասի​րութ​յուն​ների ու աշխա​տանքների արդյունավետության բարձրացմանը, նպաստել ոչ նյութական մշակութային արժեքներ ստեղծող, պահպանող և փոխանցող համայնքների, խմբերի հնարավորինս լայն մասնակցությանն այդ  ժառանգության պահպանության, զար​գացման և տարածման գործում, ինչպես նաև ապահովել այդ ժառանգությանը հասա​րակաության լայն խավերի հաղորդակցման մատչելությունը:
ՀՀ մշակույթի նախարար`   



                Հասմիկ ՊՈՂՈՍՅԱՆ 

Տ Ե Ղ Ե Կ Ա Ն Ք
<<Ոչ նյութական մշակութային արժեքների նույնականացման փաստաթղթա​վոր​ման, պահպանության,  տեղեկատվության փոխանակման կարգերը հաստատելու մասին>> Հայաստանի Հանրապետության Կառավարության որոշման նախագծի ընդունման

կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

<<Ոչ նյութական մշակութային արժեքների նույնականացման փաստաթղթա​վոր​ման, պահպանության, տեղեկատվության փոխանակման կարգերը հաստատելու մասին>> Հայաստանի Հանրապետության Կառավարության որոշման նախագծի ընդուն​ումը այլ իրավական ակտերում փոփոխություններ կատարելու անհրաժեշտություն չի առաջացնում:
Տ Ե Ղ Ե Կ Ա Ն Ք
<<Ոչ նյութական մշակութային արժեքների նույնականացման փաստաթղթա​վոր​ման, պահպանության, տեղեկատվության փոխանակման կարգերը հաստատելու մասին>> Հայաստանի Հանրապետության Կառավարության որոշման նախագծի ընդունման

կապակցությամբ Հայաստանի Հանրապետության պետական բյուջեում եկամուտների նվազեցման կամ ծախսերի ավելացման մասին

<<Ոչ նյութական մշակութային արժեքների նույնականացման փաստաթղթա​վոր​ման, պահպանության, տեղեկատվության փոխանակման կարգերը հաստատելու մասին>> Հայաստանի Հանրապետության Կառավարության որոշման նախագծի ընդուն​ումը 2010 թվականի Հայաստանի Հանրապետության պետական բյուջեում ֆինանսական եկամուտներ և այլ ծախսեր չի առաջացնում:
ՀՀ մշակույթի նախարար`   



                Հասմիկ ՊՈՂՈՍՅԱՆ 
ԱՄՓՈՓԱԹԵՐԹ
«ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԱՐԺԵՔՆԵՐԻ ՆՈՒՅՆԱԿԱՆԱՑՄԱՆ, ՓԱՍՏԱԹՂԹԱՎՈՐՄԱՆ, ՊԱՀՊԱՆՈՒԹՅԱՆ, ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ԿԱՐԳԵՐԸ  ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը /ստացման ամսաթիվը/
	Առարկության, առաջարկության բովանդակությունը
	Եզրակացությունը

	ՀՀ ֆինանսների նախարարություն

17. 07. 2010 թ. N 2/4547-10 
	Նախագծի վերնագրում <<կարգերը>> բառից հետո լրացնել <<և վկայագիրը>> բառերը, քանի որ Նախագծով հաս​տատվում է նաև ոչ նյութական մշա​կութային արժեքների վկայագիրը:


	   Չի ընդունվել: 

Համաձայն <<Ոչ նյութական մշակու​թա​յին ժառանգության մասին>> Հայաստա​նի Հանրապետության օրենքի 7-րդ հոդ​վածի 5-րդ կետի և Հայաստանի Հանրա​պե​տության վարչապետի 2010 թ. հուն​վարի 15-ի N 8-Ա որոշմամբ հաստատ​ված <<Ոչ նյու​թական մշակու​թային ժա​ռանգության մասին Հայաս​տանի Հան​րապետության 2009 թվա​կա​նի հոկտեմ​բերի 28-ի ՀՕ-187-Ն օրենքի կիրարկումն ապահովող միջոցառում​ների ցանկի>> 3-րդ կետի պահանջ​նե​րի` ՀՀ Կառավա​րության հաստատմանը պետք է ներ​կայացվի <<Ոչ նյութական մշակու​թա​յին արժեքների նույնականացման փաստաթղթա​վոր​ման, պահպա​նութ​յան, տեղեկատվության փոխանակման կարգերը>>, իսկ վկայագիրն ընդամենը փաստաթղթավորման միջոցներից մեկն է:

	
	Նախագծին կից ներկայացված <<Ոչ նյութական մշակութային արժեքների նույնականացման, փաստաթղթա​վոր​ման, պահպանության, տեղեկա​տվու​թ​յան փո​խանակման>> կարգով 2010-2013 թվական​ներին նախատեսվող միջոցա​ռումները ան​հրաժեշտ է իրականացնել ոչ նյութական մշակութային ժառան​գության պահպան​ման նպատակով ՀՀ 2010 թվականի պե​տական բյուջեով և սույն թվականի հուլիսի 8-ին կայացած ՀՀ Կառավարության նիս​տում հավա​նության արժանացած ՀՀ 2011-2013 թվականների պետական միջնաժամ​կետ ծախսերի ծրագրով նախատեսված հատկացումների շրջանակներում: 
	Ընդունվել է:
ՀՀ կառավարության 29.07.2010թ. 1027-Ն որոշմամբ հաստատվել է տարեկան ծրագիրը, որով 2011թ. ծրագրի իրականացման համար բյուջեով նախատեսվել է 38.5 մլն դրամ:

	ՀՀ արդարադատության նախարարություն

24. 07. 2010 թ. N 01/2380-10
	<<Ոչ նյութական մշակութային արժեք​ների նույնականացման, փաստաթ​ղթա​վորման, պահպանության, տեղե​կա​տվության փոխանակման կարգերը հաստատելու մասին>> Հայաստանի Հանրապետության կառավարության որոշման նախագծի վերաբերյալ առա​ջարկություններ չունենք:
	


ՀՀ մշակույթի նախարար`   



                Հասմիկ ՊՈՂՈՍՅԱՆ






